
NE EMER TE POPULLIT
P.nr.776/2023

GJYKATA THEMELORE GJILAN Departamenti i pérgjithshém, pérmes
gjyqtares sé  vetme gjykuese Mevlide Shabani, me bashképunétoren
profesionale Albiné Velekinca Sadiku, ne ¢éshtjen penale kundér té pandehurit
Sh.R. nga Gjilani, pér shkak té veprés penale posedim i paautorizuar i
narkotikéve, substancave psikotrope ose analoge, nga neni 269 paragrafi 1 té
Kodit Penal té Republikés sé Kosovés (KPRK-és), duke vepruar sipas aktakuzés
sé Prokurorisé Themelore né Gjilan, PP.ILnr........ /2023 té datés 30.10.2023, pas
mbajtjes té shqyrtimit fillestar mé daté 13.02.2024, mori dhe publikisht shpalli,
ndérsa me daté12.03.2024, hartoi kété:
AKTGJYKIM

I pandehuri Sh. R., nga babai R. dhe néna S., e gjinisé D, i lindur me daté ......,
né Gjilan, ku edhe jeton Lagjja “A.”, Rr.”E.. Gj.”,nr...., ka té kryer shkollén
fillore, i pa martuar, i gjendjes sé varfér ekonomike, me numér personal

................ , shqiptar, shtetas i Republikés sé Kosovés.

ESHTE FAJTOR

Sepse me daté 12.Gusht 2023, rreth orés 21:50 min , né parkingun e QT Agmia
, né rrugén Lufta e Gjilanit né Gjilan, i pandehuri Sh. R., pa leje dhe autorizim
ka poseduar substancé narkotike, né até ményré qé pas njé kontrolle fizike nga
ana e zyrtaréve policor, tek i pandehuri éshté gjetur substancé narkotike té
llojit “Marrihuan”, né sasi prej 0.76 gram. ashtu qé i pandehuri me veprimet e
tij, pa leje dhe pa autorizim ka poseduar substancé narkotike.

- me ¢ka ka kryer veprén penale Posedimi i pa autorizuar i narkotikéve,
substancave psikotrope ose analoge nga neni 269 paragrafi 1 KPRK -sé

Andaj, gjykata né bazé té nenit 4,38,39,40,42,43,44,69,70,71 dhe 72 té KPRK-és
dhe neneve 242 dhe 364 té KPP-és, té pandehurin e lartcekur:

E GGYKON

Me dénim me burgim né kohézgjatje prej 3 (tre) muaj, ashtu qé me propozimin
dhe me pélgimin e té pandehurit dhe né kuptim té nenit 44 té KPRK-sé, té
pandehurit té lartcekur, dénimi i shqiptuar me burgim i ZEVENDESOHET me
dénim me gjobé né shumén prej 300 (treqind-euro) €, si dhe me dénim me
gjobé né shumé prej 200 (dyqind -euro) €, té cilat gjoba i njéjti éshté i obliguar
ti paguajé , pasi qé ky aktgjykim té béheti formés sé preré.

Nése i pandehuri i lartcekur, nuk déshiron ose nuk mundet ta paguajé dénimin
me gjobé atéheré dénimi me gjobé do t’i zévendésohet né dénim me burgim
ashtu qé 1 (njé) dité burgim do ti llogaritet pér ¢do 20 euro,
té dénimit me gjobé.

Né bazé té nenit 269 paragrafi 3 té KPRK-és nga i pandehuri KONFISKOHET
substanca narkotike e llojit “Marihuané”, dhe peshorja digjitale, ku substanca
narkotike me peshé 0.76 gram e cila pasi qé ky aktgjykim té merr formén e
preré duhet té shkatérrohet nga ana e komisionit té formuar nga kryetari i késaj
gjykate-sektori pér ekzekutimin e sanksioneve penale té cilét duhet té
pérpilojné procesverbal pér shkatérrimin e sendit té konfiskuar dhe té njéjtin

duhet t’ia bashkéngjisin 1éndés pérkatése.

Obligohet i pandehuri qé té paguaj paushallin gjygésor né shumén prej 20 €
(njézet euro), si dhe shumén prej 20 € (tridhjeté-euro) pér kompensimin e
viktimave té krimit, pasi qé ky aktgjykim té merr formén e preré, nén
kércénimin e pérmbarimit té dhunshém.

ARSYETIM
Rrjedha e ¢éshtjes
Prokuroria Themelore né Gjilan, Departamenti i Pérgjithshém, me daté
30.10.2023, ka ngritur aktakuzén me numér PP.IL.nr.../2023, kundér té
pandehurit Sh. R. nga Gjilani, pér shkak té veprés penale, posedim i

paautorizuar i narkotikéve, substancave psikotrope ose analoge, nga neni 269

paragrafi 1 té KPRK-és.

Me daté 13.02.2024, prané késaj gjykate €shté mbajtur seanca e shqyrtimit

fillestar né té cilén ishin prezenté prokurorja e shtetit, Leonora Kadriu,si dhe i

pandehuri Sh. R., me ¢ ‘rast pas leximit té aktakuzés nga ana e prokurores sé
shtetit, i pandehuri i lartcekur ka deklaruar se e ka kuptuar né térési aktakuzén
dhe veprén penale pér té cilén akuzohet dhe se nuk ka nevojé pér sqarime
shtesé ndérsa sa i pérket fajésisé i njéjti deklaron se e pranon fajésiné pér veprén
penale e cila i vihet né barré, andaj i premton gjykatés qé né té ardhmen nuk do
té pérséris kété vepér apo vepér tjetér penale duke kérkuar gé ti shqiptohet njé
dénim mé i buté dhe ka propozuar qé mundésisht dénimin me burg té ma
zévendésoj né dénim me gjobé. me ¢° rast gjykata pas dégjimit té paléve dhe né
pajtim me nenin 242 té KPP-és ka marré aktvendim me té cilin ka pranuar
fajésiné nga ana e té pandehurve dhe mé pas seanca e shqyrtimit fillestar ka

vazhduar me deklarimet e paléve rreth dénimit.

Vlerésimi i pranimit té fajésisé

Gjykata pas mbajtjes sé shqyrtimit fillestar né té cilin kané qené prezent palét e
lartcekura dhe pas dégjimit té paléve ka marré aktvendim me té cilin ka
pranuar fajésiné e té pandehurit pér veprén penale pér té cilén akuzohet ngase
ka konstatuar se jané plotésuar gjitha kushtet ligjore pér njé gjé té tillé si né
kuptim té nenin 242 paragrafi 1 té KPP-sé dhe se pranimi i fajésisé nga ana e té
pandehurit nuk éshté kundérshtuar nga ana e paléve prezenté. Né kété aspekt
gjykata ka konstatuar se i pandehuri e ka kuptuar drejté natyrén dhe pasojat e
pranimit té fajésisé, se pranimi i fajésisé éshté béré vullnetarisht nga ana e té
pandehurit, se i pandehuri nuk ka gené i detyruar ose i shtrénguar né asnjé
meényré qé té pranojé fajésiné, se pranimi i fajésisé mbéshtetet né faktet e
¢éshtjes té cilat i pérmban aktakuza si¢ jané: Raporti informues i incidentit
nr.2023-CA-......, i datés 12.10.2023, deklaratat e té pandehurit Sh. R., vértetim mbi
konfiskimin e pérkohshém té sendeve, Raporti i testit fushor, fotografi, si dhe
shkresat e tjera té 1éndés, gjithashtu gjykata me rastin e pranimit té fajésisé nga
ana e té pandehurit gjeti se aktakuza léndore nuk pérmban asnjé shkelje té

qarté ligjore ose gabime faktike.

Gjendja faktike e vértetuar

Duke u bazuar né té larté cekurat, gjykata vértetoi kété gjendje faktike: se i
pandehuri Sh. R., e ka kryer veprén penale: posedim i paautorizuar i
narkotikéve, substancave psikotrope ose analoge, nga neni 269 paragrafi 1 té
KPRK-és, si né kohén, vendin dhe ményrén e pérshkruar si né dispozitiv té

kétij aktgjykimi.

Rrethanat qé jané marré pér bazé me rastin e shqiptimit té dénimit

Gjykata me rastin e shqiptimit té dénimit ka vlerésuar se té pandehurit duhet ti
shqgiptohet dénim me burgim né kohézgjatje prej 3 (tre) muaj, i cili dénim me
pélgimin e té pandehurit i éshté zévendésuar né dénim me gjobé né shumé prej
300 (treqind-euro)€,dhe dénim me gjobé né shumé, prej 200(dyqind-euro)€, té
cilén obligohet ta paguajé nga dita kur ky aktgjykim té merr formén e preré,
ngase duke i marré parasysh té gjitha rrethanat dhe provat té cilat gjinden né
shkresat e 1éndés, ky dénim do té jeté i drejté, né harmoni me peshén e veprés
penale dhe pérgjegjésiné penale té kryesit, gjithashtu gjykata me rastin e matjes
sé dénimit ka marré pér bazé edhe rrethanat qé ndikojné né llojin dhe lartésiné
e dénimit duke u bazuar né nenet 69,70,71, dhe 72 té KPRK-sé, ashtu qé
rrethané lehtésuese pér té pandehurin gjykata ka marré faktin se i njéjti ka
pranuar fajésiné pér veprén penale té cilén i vihen né barré né njé fazé té
hershme té procedurés, i njéjti éshté penduar dhe ka shfaqur keqardhje pér
veprimet e tij, faktin se i njéjti ka premtuar qé né té ardhmen nuk do té kryej
vepra té tilla dhe as vepra té tjera penale, ndérsa si rrethané rénduese pér té
pandehurin gjykata mori pér bazé shkallén e pérgjegjésisé penale,
rrezikshmériné shogérore, e cila vepér penale éshté né rritje e sipér, dashjen e
té pandehurit pér ta kryer veprén penale pér té cilén éshté shpallur fajtor siq
shihet né piken I té dispozitivit té kétij aktgjykimi.

Duke u bazuar né té lartcekurat dhe né kuptim té nenit 72 paragrafi 1 nén
paragrafi 1.3 té KPRK-és gjykata té pandehurit i shqiptoj dénimin brenda
kufijve té paraparé ligjor té paraparé si né nenin 73 té KPRK-és, gjithnjé duke
konsideruar se me dénimet e shqiptuara ndaj té pandehurit mund té arrihen
géllimet e dénimit si né kuptim té nenit 38 té KPRK-és té cilat konsistojné né
parandalimin e té pandehurit nga kryerja e veprave penale dhe rehabilitimin e
tyre, parandalimin e personave té tjeré nga kryerja e veprave penale, shprehjen
e gjykimit shogéror pér veprén penale dhe ngritjen e moralit dhe forcimin e

detyrimit pér respektimin e ligjit.

Vendimi mbi konfiskimin
Duke u bazuar né nenin 269 paragrafi 3 té KPRK , gjykata ka vendosur gé t’ia
konfiskojé substancén narkotike té llojit “Marihuané”, né sasi prej 0.76gram.

Vendimi mbi shpenzimet e procedurés penale
Duke pasur parasysh natyrén e késaj ¢éshtje penale dhe gjendjen financiare té

té pandehurit, gjykata duke u bazuar né nenin 450 paragrafi 1 té KPP-sé, ka
vendosur gé té pandehurin ta detyrojé ta paguajé paushallin gjygésor né
shumén prej 20 € (njézete euro) si dhe shumén prej 20 € (njézet euro) pér
kompensimin e viktimave té krimit, té gjitha kéto pasi qé ky aktgjykim té merr

formén e preré, nén kércénimin e pérmbarimit té dhunshém.

Andaj duke u bazuar né té lartcekura gjykata vendosi si né dispozitiv té kétij

aktgjykimi.

GJYKATA THEMELORE NE GJILAN
P.nr.776/2023, me daté 12.03.2024
Gjyqtarja e vetme gjykuese,
Mevlide Shabani

KESHILLA JURIDIKE: Kundér kétij aktgjykimi mund té paraqgitet ankesé
né Gjykatén e Apelit té Kosovés né Prishtiné, né afat prej 30 ditéve nga dita e
pranimit té té njéjtit. Ankesa né kopje té mjaftueshme i paraqitet Gjykatés
Themelore né Gjilan

